ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЦРВЕНИОТ КРСТ НА РЕПУБЛИКА МАКЕДОНИЈА

Член 1

Во Законот за Црвениот крст на Република Македонија („Службен Весник на Република Македонија бр. 41/94, 7/97 и 21/98) членот 26 се менува и гласи:

„Црвениот крст остварува финансиски средства од:

-чланарина од своето членство;

-надоместоци;

-подароци и завештанија од недвижен имот;

-доброволни прилози;

-закупнини;

-парични средства и други приходи утврдени со закон;

-приходи од Буџетот на РМ, Буџетот на град Скопје и буџетите на Единиците на локална самоуправа за програмски активности и Службата за барање;

-донации и спонзорства;

-дејности со кои се стекнува добивка;

-приходи од инвестиции, дивиденди, камати, заеми;

-средства од Програмата за организирање и унапредување на крводарителството во РМ, која годишни ја донесува Владата на РМ;

-профитабилни дејности и добивка употребена за целите и задачите утврдени со Статутот;

-услужни дејности сврзани со функцијата на Црвениот крст;

-игри на среќа во согласност со закон;

-други приходи предвидени со закон и со статут.

Со приходите со кои се здобил Црвениот крст, располага Црвениот крст.“
Член 2

Членот 27 се менува и гласи:

„Во корист на Црвениот крст се плаќаат надоместоци и тоа;

· 3% за влезница за културно-забавни манифестации, (концерти и фестивали) од локален, државен и меѓународен карактер, клубови (диско, барови и казина), циркуски и акробатски претстави и саемски манифестации, за кои се наплатува влезница, освен за театарски претстави, изложби на слики, скулптури и други претстави и приредби што ги организираат ученици и студенти на училиштата и факултетите;

· 3% за секоја влезница за спортски натпревари, освен за аматерски спорт;

· надоместок од регистрација на возила.

Основ за плаќање на надоместокот од став 1 алинеја 1 и 2 е цената на влезницата.

Средствата од став 1 алинеи 1 и 2 на овој член се уплатуваат на сметката на Црвениот крст на Република Македонија.“
Член 3

По членот 27 се додаваат два нови членови 27-а и 27-б кои гласат:
„Член 27-а

Висината на надоместокот што се плаќа за Црвениот крст за домашни правни и физички лица при регистрација на моторни возила изнесува и тоа за:

1) моторцикли, трицикли и четирицикли:
-до -100 cm3 надоместок од 30,00 денари,

-од 101 cm3- 250 cm3 надоместок од 45,00 денари,

-од 251 cm3-750 cm3 надоместок од 100,00 денари,

-над 751 cm3 надоместок од 150,00 денари;

2) патнички моторни возила

-до 33 kW надоместок до 80,00 денари,

-од 33,1 kW - 55 kW надоместок до 105,00 денари,

-од 55,1 kW - 84 kW надоместок до 140,00 денари,

-од 84,1 kW - 150 kW надоместок до 180,00 денари,

3) товарни моторни возила

-носивост до 2т надоместок од 230,00 денари,

-носивост од 2,1т – 10т надоместок од 500,00 денари,

-носивост над 10,1т надоместок од 710,00 денари,

4) Работни моторни возила

- надоместок од 150,00 денари,
5) автобуси наменети за:

-меѓуопштински сообраќај и меѓународен сообраќај, надоместок од 450,00 денари и

-градски и приградски сообраќај надоместок од 300,00 денари.
6) влечни возила

- надоместок од 200,00 денари,
7) специјални возила

- надоместок од 100,00 денари,
8) приклушни возила

- надоместок од 150,00 денари,

Обврзник за плаѓање на надоместок од ставот 1 на овој член е правно или физичко лице на чие име е регистрирано моторното возило.

Надоместокот од ставот 1 на овој член за правно или физичко лице се наплатува од овластено правно лице за вршење технички преглед во постапка за вршење на технички преглед на возилото. Собраните средства се уплатуваат во рок од 15 дена од денот на извршениот технички преглед на возилото на сметката на Црвениот крст на Република Македонија.
Член 27-б

Во однос на наплатата, уплатата, контролата и казните за надоместоците од член 27 и 27-а се применуваат позитивни законски прописи.“
Член 4

Членот 28 се менува и гласи:

„Во текот на традиционалните акции и манифестации: „Недела на борба против ракот“, „Недела на Црвениот крст“, „Недела на борба против сидата“ и „Недела на борба против градните болести и туберкулозата“ во полза на Црвениот крст се плаќа надоместок и тоа:

-50% од номиналната вредност на поштенската марка за писма и на секоја поштенска пратка во внатрешниот и меѓународниот поштенски сообраќај, освен пратките за книги, весници и списанија.

Во текот на акциите и манифестациите од став 1 на овој член се издаваат дополнителни поштенски марки. Издавањето, дистрибуцијата, продажбата и пресметката на дополнителните поштенски марки ја врши ЈП за поштенски сообраќај АД Македонска пошта„ а во согласност со посебен закон.“
Средствата од акциите и манифестациите од став 1 на овој член се уплатуваат на сметката на Црвениот крст.

Црвениот крст со акт ги определува деновите кога се организираат акциите и манифестациите од став 1 на овој член.

Член 5

Во членот 30 по бројот „27“ се додава бројот „27-а“.
Член 6

Во членот 34 во ставот 1 по бројот „27“ се додава бројот „27-а“.
Член 7

Се овластува Законодавно-правната комисија на Собранието на Република Македонија да утврди пречистен текст на Законот за Црвениот крст на Република Македонија.

Член 8

Овој закон влегува во сила осмиот ден од денот на објавувањето во Службен весник на Република Македонија.
